
ELEMENTAR MATEMATIKANI O‘QITISHDA KVADRATIK 
FUNKSIYANING GEOMETRIK TALQINI

M. I. Djumayev, ChDPU Boshlang‘ich ta’lim metodikasi kafedrasi 
professori, p.f.n.

F. K.Kamolova, Chichiq DPU Boshlang‘ich ta’lim yo‘nalishi 
talabasi

Matematikani turmush bilan bog‘lash va mustahkamlashda 
integrativ yondashuv milliy o‘quv dasturining asosiy masalalaridan 
biridir. Maqolada kvadrat funksiyaga son tushunchasini kiritish 
geometrik, algebraik va integrativ usulda ko‘rib chiqiladi.

Tayanch so‘zlar: koordinata to‘g‘ri chizig‘i, doiraning yuzi, 
tengsizlik, xossa, nuqta, tekislik, kvadrat funksiya, algebraik usul, 
geometrik usul va integrativ usul.

Интегративный подход к соединению и консолидaции 
математики с браком является одной из главных притч 
нaциональной учебной программы. В статье введение суффикса 
квадратной функции вводится геометрическим, алгебраическим и 
интегративным способом.

Ключевая слова: координатная прямая, иррaциональная 
числа, неравенства, свойства, точка, алгебраической метод, 
геометрической метод и интегративной метод.

An integrative approach to combining and consolidating 
mathematics with marriage is one of the main parables of the 
national curriculum. In the article, the introduction of the suffix 
of a square function is introduced in a geometric, algebraic and 
integrative way.

Key words: coordinate line, irrational numbers, inequalities, 
properties, point, algebraic method, geometrical method and integrative 
method.

TALAB, TAKLIF VA TAHLIL

Matematikani turmush bilan bog‘lash va mustahkamlash [1]da inte-
grativ yondashuv milliy o‘quv dasturining asosiy masalalaridan biridir. 
Doiraning S yuzini ifodalovchi S = πr2 formula grafigi paraboladan 
iborat r radiusning kvadratik funksiyasi bo‘ladi. Qadimgi Grek matem-
atiklari geometriya bilan shug‘ullanib, konus kesimlarni o‘rganishda 
parabolaga duch keldilar [2]. Agar konus yasovchisiga parallel tekislik 
bilan kesilsa, unda kesimda parabola hosil bo‘ladi. Parabolani har qa-
damda siz biror jismning harakat yo‘li sifatida uchratishingiz mumkin. 
Basketbolchi koptokni parabola bo‘yicha savatchaga tashlaydi. Fav-
voradan otilayotan suv (rasmda) traektoriyasi parabolaga yaqin chiziqni 
eslatadi. Parabola biror o‘q atrofida aylanib paraboloidni hosil qilgan 
bo‘lsin. Agar paraboloidning ichki tomonini oynadan qilib, bu oynaga 
o‘qi bo‘ylab yorug‘lik nurini yuborsak, bu nurlar fokus deb ataluvchi 
bitta nuqtada yig‘iladi. Bu xos-
sa texnikada keng qo‘llaniladi. 
Agar bunday parabolik oynani 
quyoshga yo‘naltirsak, unda 
fokusdagi harorat suv qaynash 
darajasigacha issiq bo‘ladi. Har 
bir aedrom atrofida parabolik 
antenani ko‘rish mumkin. Ular-
dan samolyotdan kelayotgan 
radiolokator signallarini bitta 
nuqtada jamlash uchun foyda-
laniladi.

Parabolani o‘rganishda geometriyaning aralashishi parabolaning 
uchi uchun xarakterli bo‘lgan xossalarni va grafigining xususiyatlarini 
o‘rganishga, parabolani yasashga qulaylik tug‘diradi [3]. y =  
tenlamaning a koeffitsienti (algebra elementi) va tenglamaning grafigi 
(geometriya elementi) orasida qanday bog‘liqlik bor? Parabolani 
yasash uchun qanday qulay imkoniyatlar bor? a > 0 bo‘lsin. Tarmoqlar 

yuqoriga qaraydi, koordinata boshi 
parabolaning uchi bo‘ladi, u o‘qi esa 
simmetriya o‘qi bo‘ladi. a kattalashishi 
bilan parabolaning tarmoqlari u o‘qiga 
ko‘proq yaqinlashadi, a kichrayishi 
bilan parabolaning tarmoqlari u o‘qidan 
ko‘proq uzoqlashadi. a < 0 bo‘lsin. 
Tarmoqlar pastga qaraydi. x o‘qiga 
nisbatan simmetriya grafik yotgan yarim 
tekislikni qarama-qarshisiga almashtiradi. 
Bunda funksiyaning ishorasi qarama-
qarshisiga o‘zgaradi; kamayish oralig‘i o‘sish oralig‘iga o‘tadi va 
aksincha; funksiyaning eng kichik qiymati kattasiga almashadi. 

y =  parabolani u o‘qi bo‘ylab siljitsak, unda yangi y =  + q 
parabola hosil bo‘ladi, bu yerda q parabola uchining ordinatasi; agar 
parabola yuqoriga siljisa, q musbat, agar pastga siljisa, manfiy bo‘ladi.

y =  parabolani x o‘qi bo‘ylab siljitsak, unda yangi y =  
parabola hosil bo‘ladi, bu yerda p parabola uchi abssissasiga qarama-
qarshi son; agar parabola chapga siljisa, p musbat, agar o‘ngga siljisa, 
manfiy bo‘ladi.

y =  paraboladan quyidagi ikkita parallel ko‘chirish yordamida 
y =  + q formula bilan berilgan funksiyaning grafigini hosil 
qilish mumkin: 

1) x o‘qi bo‘ylab p sonning ishorasiga bog‘liq holda |p| birlik chapga 
yoki o‘ngga; 

2) u o‘qi bo‘ylab q sonning ishorasiga bog‘liq holda |q| birlik 
yuqoriga yoki pastga. y =  + q parabolaning uchi (-p; q) nuqta 
bo‘ladi.

TALAB, TAKLIF VA TAHLIL

y =  + bx + c  parabolaning 
uchi a, b, va c sonlar orqali

 x = -  topiladi. Ordinata esa 

topilgan absissani tenglamaga qo‘yib 
topiladi. Parabolaning uchi, uning 
bosh nuqtasi deyiladi. 

1-masala. Koptok 3 metr 
balandlikdan 9 m/cek boshlang‘ich 
tezlik bilan tik harakatga keltirildi. 
Koptok necha metr balandlikka 
ko‘tarilgan va u qachon yerga tushgan?

Yechish. Fizika kursidan ma’lumki koptok ko‘tarilgan h ba landlik  t  
uchish vaqtining kvadrat funksiyasi bo‘ladi.

U h = -  gt2 + v0t + h0 formula bo‘yicha hisoblanadi. Bu formulaga 

v0 va h0 ning qiymatlarini qo‘yib, g ≈ 9,8m/cek2 ni topib, h = - 4,9t2 
+ 9t + 3 ga ega bo‘lamiz. h = ƒ(t) funksiyaning grafigi - rasmda 
ko‘rsatilgan. Koptok itarilishining eng baland nuqtasini topish uchun, 
ya’ni h funksiyaning eng katta qiymatini topish uchun parabola uchining 
koordinatalarini topamiz: 

t = 9/2·(-4,9)  ≈ 0,9; h ≈ - 4,9·0,92 + 9·0,9 + 3 ≈ 7,1. Shunday 

qilib, koptok ko‘tarilgan maksimal balandlik 7,1 metrga teng. Bu koptok 
tashlangandan 0,9 sekund o‘tgach yuz berdi. Koptokning qachon yerga 
tushishini bilish uchun 

h = 0 da - 4,9t2 + 9t + 3 = 0 tenglamani yechamiz.
Bundan t1 ≈ 2,1 va t2 ≈ - 0,3 ni topamiz. Masala shartini faqat musbat 

ildiz qanoatlantiradi. Demak, koptok uchirilgandan 2 sekund o‘tgach 
yerga tushgan.

Geometrik usulni masala yechishda qo‘llash yangidan-yangi 
imkoniyatlarni ochib beradi: agar kvadrat uchhad ikkita ildizga ega 
bo‘lsa, unda ildizlar orasidagi oraliqda va ildizlar tashqarisidagi 
oraliqda, uning qiymati turli ishorali bo‘ladi.

2-masala. 1716x2- 5321x + 3248 = 0 tenglama ildizga egami?
Masalani diskriminantini 

hisoblab, ildizlarini topish 
noqulay. Lekin D > 0 bo‘lgani 
uchun tenglamaning ikkita ildizga 
ega bo‘lishi ma’lum bo‘ladi. 
ƒ(x) = 1716x2 - 5321x + 3248 
funksiyaning grafigi tarmoqlari 
yuqoriga qaragan parabola. x ga biror son qo‘ysak, masalan, x = 1 da 
ƒ(1) < 0. Bu parabolaning x o‘qidan pastga tushishidan dalolat beradi, 
demak, berilgan tenglama ikkita ildizga ega. 

3-masala. (x – 100)(x – 101) + (x – 101)(x – 102) + (x – 102)
(x – 100) = 0 tenglama nechta ildizga ega?

Agar qavslarni ochsak, tenglamaning chap tomoni x2 oldidagi 
musbat koeffitsientli ƒ(x) kvadrat uchhad ko‘rinishini oladi va 
ƒ(101) < 0 ma’lum bo‘ladi. Shunday qilib, ƒ(x) uchhad manfiy 
qiymatlarni qabul qilishi mumkin. x2 oldidagi koeffitsient musbat, unda 
parabola tarmoqlari yuqoriga qaragan. Demak, parabola x o‘qini ikkita 
nuqtada kesadi, ya’ni tenglama ikkita ildizga ega bo‘ladi.

4-masala. 52 x2  - 70x + 15 = 0 tenglamaning ildizlaridan 
biri 1 dan katta, ikkinchisi 
esa 1 dan kichik ekanligini 
isbotlang.

Isbot. Isbotlash uchun 
1 sonini berilgan tenglama 
ildizlari orasida yotishini 

TALAB, TAKLIF VA TAHLIL

ko‘rsatish kerak bo‘ladi. ƒ(x) = 52 x2 – 70x + 15 funksiyani tuzamiz 
va ƒ(1) < 0 ma’lum bo‘ladi. y = ƒ(x) funksiya manfiy qiymatlarni 
qabul qilishi mumkin. Shunday qilib, bu funksiyaning grafigi bo‘lgan 
parabolaning tarmoqlari yuqoriga qaragan va ma’lum qismi x o‘qidan 
pastda joylashgan. Bu funksiya ildizlar orasidagi oraliqda manfiy 
qiymatlarni qabul qiladi, chunki ƒ(1) < 0, unda x1 < 1 < x2. 

To‘g‘ri chiziq, parabola va giperbolaning standart tenglamalarida 
modul belgisi qatnashsa, ularning geometrik obrazi oddiy bo‘lmasada 
chiroyli ma’no kasb etadi. Bunday geometrik obrazlarni yasash uchun, 
ularga asosiy manba bo‘ladigan shakllarni va modulning xususiyatlarini 
yetarlicha bilish talab etiladi.

5-masala. y = |x2 - 4| tenglamaning grafigini yasang.
Yasash. Avval y = x2 - 4 parabolani yasaymiz. Undan y = |  - 

4| tenglamaning grafigini hosil qilish uchun, parabolaning manfiy 
koordinatali har bir nuqtasini shu absissali nuqtaga almashtiramiz, lekin 
qarama-qarshi (musbat) ordinatali bo‘ladi. Bu parabolaning x o‘qidan 
pastda joylashgan bo‘lagini x o‘qiga nisbatan simmetrik almashadi, 
degan ma’noni anglatadi.

6-masala. y = |х2 - 2|x| tenglamaning grafigini yasang. 

Yasash. Modul ta’rifiga 
ko‘ra, agar x ≥ 0 bo‘lsa, unda 
y = х2 - 2x; agar x < 0 bo‘lsa, 
unda y = х2 – 2(-x) = x2 + 2x 
bo‘ladi.

y = х2 – 2x parabolani yasay-
miz va x ning manfiy qiymat-
lariga mos qismini, ya’ni u 
o‘qining o‘ng tomonida joy-
lashgan qismini birlashtiramiz. Ikkinchidan, shu koordinata tekisligida 
y = х2 + 2x parabolani yasaymiz va x ning manfiy qiymatlariga mos qis-
mini, ya’ni u o‘qining chap tomonida joylashgan qismini birlashtiram-
iz. Parabola qismlarini birlashtirib, y = | х2  - 2|x| tenglamaning grafigini 
hosil qilamiz.

7-masala. y = |||x| - 2| - 2| tenglamaning grafigini yasang. 
Yasash. Berilgan tenglamaning grafigini yasash uchun koordinata 

o‘qi bo‘ylab siljitish usulidan foydalanamiz.
1) y = |x| tenglamaning grafigini yasaymiz; 2) yasalgan grafikni 

2 birlik pastga siljitamiz va y = |x| - 2 tenglamaning grafigini hosil 
qilamiz; 3) x o‘qidan pastgi qismini x o‘qiga nisbatan simmetrik 
almashtirib, y = ||x| - 2| tenglama grafigiga ega bo‘lamiz; 4) hosil 
bo‘lgan grafikni 2 birlik pastga siljitamiz va y = ||x| - 2| - 2 tenglama 
grafigi hosil bo‘ladi; 5) olingan grafikning x o‘qidan pastki qismini x 
o‘qiga nisbatan simmetrik almashtiramiz va izlangan y = |||x| - 2| - 2| 
tenglamaning grafigiga ega bo‘lamiz.

Bunday masalalar matematika ta’limini rivojlantirishning 
ustuvor yo‘nalishlari xalq ta’limi tizimida matematika fanini o‘qitishni 
rivojlantirishning quyidagi asosiy maqsadlarini belgilaydi:

– matematika fani davlat ta’lim standarti talablarining avvalo 
kelajakdagi zamonaviy davlat va jamiyat ehtiyojlaridan kelib chiqib, 
XXI asr ko‘nikmalariga mos ta’lim sifati va kadrlar tayyorlashga 
qo‘yiladigan xalqaro talablarga muvofiqligini ta’minlash;

TALAB, TAKLIF VA TAHLIL

– maktabgacha, umumiy o‘rta, o‘rta maxsus va kasb-hunar, 
oliy ta’lim muassasalari hamda ilmiy-uslubiy tadqiqot tuzilmalari 
o‘rtasidagi yaqin hamkorlikni, uzluksizlikni va uzviylikni ta’minlovchi 
yaxlit tizimni shakllantirish;

– umumiy o‘rta va o‘rta maxsus, kasb-hunar ta’limi muassasalarida 
matematika fanini o‘qitish sifatini oshirish, hududlarda matematika 
faniga ixtisoslashtirilgan maktablar tizimini tashkil qilish va faoliyatini 
rivojlantirish;

– matematika fani bo‘yicha kadrlarni, xususan, qishloq joylardagi 
maktablarning kadrlarini tayyorlash va qayta tayyorlash tizimini 
rivojlantirish;

– matematika fani bo‘yicha darsliklar va o‘quv qo‘llanmalarni 
takomillashtirish;

– iqtidorli yoshlarni aniqlash hamda ularning matematika fani 
bo‘yicha mahalliy va xalqaro fan olimpiadalarida muvaffaqiyatli 
ishtirok etishini hamda sovrinli o‘rinlarni egallashini ta’minlash;

– matematika fani mazmunini sifat jihatidan yangilash, shuningdek, 
o‘qitish metodikasini takomillashtirish, ta’lim-tarbiya jarayonini 
individuallashtirish tamoyillarini bosqichma-bosqich tatbiq etish;

– matematika fanining mazmunini takomillashtirish, optimal-
lashtirish va uni boshqa umumta’lim fanlari bilan o‘zaro integratsiyasini 
kuchaytirish [4];

– o‘quvchilarda o‘zlashtirgan bilim va ko‘nikmalarini hayotiy 
vaziyatlarda qo‘llash, matematik savodxonlik, tanqidiy, kreativ va 
ijodkorlik kompetensiyalarini shakllantirish;

– matematikani o‘qitish jarayoni samaradorligini va natijaviyligini 
ta’minlashda zamonaviy raqamli texnologiyalar va innovatsion 
yondashuvlarni joriy etish [6];

– o‘quvchilar yutuqlarini baholashning ilg‘or xorijiy tajribalari va 
bu boradagi xalqaro tadqiqotlar natijalariga tayanib, yangi baholash 
tizimini yaratish hamda u asosida matematika fanini bilish darajasini 
baholash bo‘yicha milliy sertifikatlash tizimini joriy qilish;

– matematika fanini o‘qitishning yangi sifat bosqichiga ko‘tarish, 
jumladan zamonaviy axborot va kommunikatsiya texnologiyalaridan, 
elektron darslik hamda zamonaviy laboratoriya jihozlaridan foydalangan 
holda o‘quv jarayonini tashkil etishning yangi ilmiy yo‘nalishlari va 
tamoyillarini tatbiq etish [6];

– ta’lim va tarbiyani uyg‘un olib borish, o‘quvchilarni nafaqat 
bilimli, balki ma’naviy, axloqiy yetuk shaxs sifatida shakllantirish;

– matematika darslarida sog‘lom ijodiy muhitni yaratish, ta’lim va 
tarbiya jarayoniga ilg‘or innovatsion zamonaviy texnologiyalarni joriy 
etish orqali o‘qitish sifatini yangi bosqichga ko‘tarish, o‘quvchilar 
dunyoqarashini, tafakkuri, mantiqiy mustaqil fikrlash qobiliyatlarini 
rivojlantirish [5];

– matematika o‘qitishda sinfdan va maktabdan tashqari tashkil 
etiladigan to‘garaklar, fakultativ va ellektiv kurslar mazmunini tubdan 
yangilash;

– matematika fanini o‘qitishning ilmiy metodik ta’minotini 
rivojlantirish;

TALAB, TAKLIF VA TAHLIL

– xalqaro fan olimpiadalarida g‘olib bo‘lgan yoshlar va ularning 
murabbiy ustozlari mehnatini rag‘batlantirish tizimini takomillashtirib 
borish;

– ta’lim jarayoniga raqamli texnologiyalar va zamonaviy usullarni 
joriy etish orqali innovatsion infratuzilmani shakllantirish;

– matematika fani yo‘nalishida o‘quvchilarning egallagan bilim, 
ko‘nikma va malakalarini kundalik hayot bilan bog‘liqligini ko‘rsatishda 
dars va sinfdan tashqari mashg‘ulotlarda o‘quv tadqiqotlarini o‘tkazish, 
loyihalashtirishga yo‘naltirilgan ijodkorligini tarbiyalash, yangiliklar 
yaratishga bo‘lgan qiziqishlarini rivojlantirishga xizmat qiladi.

